Ա Մ Փ Ո Փ Ո Թ Ե Ր Թ
ՎԱՂԱՐՇԱՊԱՏԻ ՄԱՐԶԱԴԱՇՏԻ ԵՎ ՖՈՒՏԲՈԼԱՅԻՆ ԱԿԱԴԵՄԻԱՅԻ ԵՆԹԱԿԱՌՈՒՑՎԱԾՔՆԵՐԻ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ԻՄԵՋԻՆ ԵՐԵՎԱՆ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՀՈՂԱՄԱՍ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ արդարադատության նախարարություն
	08.09.2025թ.

	
	/30.2/39763-2025

	ԿԱՐԾԻՔ
«Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի վերաբերյալ


«Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․ 
1․ Նախագծի 9-րդ կետով սահմանվում է համապատասխան պատասխանատվության միջոցներ Ծրագրի իրականացման ժամկետի ավարտից հետո համապատասխան պահանջների չկատարման համար։ 
Նախագծով հաստատվող N 4 hավելվածի 16-րդ կետով սահմանվում է, որ Գնորդը պարտավոր է Ծրագրի իրականացման ընթացքում՝ Ծրագրի մեկնարկին հաջորդող երրորդ տարվա ավարտից հետո վեցամսյա ժամկետում Վաճառողին ներկայացնել նախորդ տարիների ընթացքում Ծրագրի իրականացման վերաբերյալ ընթացիկ հաշվետվություն: 
Այսպիսով՝ նախագծով նախատեսվում է նաև ընթացիկ աշխատանքների վերաբերյալ հաշվետվությունների ներկայացման մեխանիզմ, ինչի պարագայում պարզ չէ, թե ինչով է պայմանավորված միայն Ծրագրի իրականացման ժամկետի ավարտից հետո տուգանքների նախատեսումը: Ելնելով վերոգրյալից՝ անհրաժեշտ է հստակեցնել, արդյոք Ծրագրի մեկնարկին հաջորդող երրորդ տարվա ավարտից հետո՝ եռամսյա ժամկետում հաշվետվություն չներկայացնելու կամ ծրագրի իրականացմանն ուղղված որևէ գործողություն կատարած չլինելու պարագայում անհրաժեշտ է լինելու սպասել մինչև ծրագրի իրականացման ժամկետի ավարտը, այնուհետև կիրառել տուգանքներ:

	







































  Բարձրացված հարցը քննարկվել է Ֆինանսատնտեսական նախարարական կոմիտեի նիստում և չի ընդուվել:


	2․ Հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթը, որի համաձայն նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, առաջարկում ենք վերոնշյալ ենթակետում «700,200,000 (յոթ հարյուր միլիոն երկու հարյուր հազար)» բառերից հետո լրացնել «ՀՀ» բառը՝ նկատի ունենալով, որ նույն ենթակետում սահմանվում է «7,002,000,000 (յոթ միլիարդ երկու միլիոն) ՀՀ դրամ»։
	


Ընդունվել է

	3․ Նախագծի հավելված 1-ի «Ներդրողի մասին» բաժնում նախատեսվում է «Նոա» ֆուտբոլային ակումբ» հասարակական կազմակերպության լրիվ անվանման փոխարեն այսուհետ կիրառել «Ակումբ» ձևակերպումը, ուստի առաջարկում ենք նշված հավելվածի ամբողջ տեքստում նշված կազմակերպության լրիվ անվանման փոխարեն կիրառել «Ակումբ» բառը։
	

Ընդունվել է

	ՀՀ տարածքային կառավարման և ենթակառուցվածքների նախարարություն
	02.09.2025թ.

	
	ԴԽ/14.1/30138-2025

	ՀՀ տարածքային կառավարման և ենթակառուցվածքների նախարարությունը քննարկել է «Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» Կառավարության որոշման նախագիծը և հայտնում է, որ նախարարության իրավասությունների շրջանակում նախագծի վերաբերյալ առարկություններ և առաջարկություններ չունի։
	








Ընդունվել է

	ՀՀ էկոնոմիկայի նախարարություն
	02.09.2025թ.

	
	01/19859-2025

	Ի կատարումն Փոխվարչապետի ս.թ. օգոստոսի 29-ի № 03.1/03.98/28373-2025 հանձնարարականի՝ հայտնում ենք հետևյալը։
Հաշվի առնելով այն, որ Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) մշակվել է Էկոնոմիկայի նախարարության (այսուհետ՝ Նախարարություն) կողմից, ուստի հայտնում ենք Ձեզ, որ Նախագծի վերաբերյալ Նախարարությունն առարկություններ և առաջարկություններ չունի։

	










Ընդունվել է

	Քաղաքաշինության կոմիտե
	05.09.2025

	
	01/18/14418-2025

	                  «Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին»  ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	


Ընդունվել է

	ՀՀ կադաստրի կոմիտե
	04.09.2025

	
	ՍԹ/16630-2025

	   Ի կատարումն ՀՀ փոխվարչապետ Տիգրան Խաչատրյանի 2025 թվականի օգոստոսի 29-ի N 03.1/03.98/28373-2025 հանձնարարականի՝ «Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   1. Նախագծի 9-րդ կետի 1-ին ենթակետով սահմանվում է, որ «Իմեջին Երևան» սահմանափակ պատասխանատվությամբ ընկերությունը (այսուհետ՝ Ընկերություն) համապատասխան վճարումները կատարելուց հետո ձեռք է բերում Էջմիածին քաղաքի վարչական սահմաններում գտնվող 04-002-0306-0022 կադաստրային ծածկագրով, 16.51441 հա մակերեսով, 04-002-0305-0043 կադաստրային ծածկագրով, 7.0331 հա մակերեսով և 04-002-1407-0004 կադաստրային ծածկագրով, 0.293 հա մակերեսով հողամասերի (այսուհետ՝ Հողամաս) սեփականության իրավունքը՝ առանց որևէ լրացուցիչ պարտավորության, մինչդեռ անհրաժեշտ է նշված ենթակետը խմբագրել՝ հիմք ընդունելով ՀՀ քաղաքացիական օրենսգրքի 10-րդ հոդվածի 2-րդ մասի պահանջները, որոնց համաձայն՝ գույքի նկատմամբ պետական գրանցման ենթակա իրավունքները ծագում են դրանց գրանցման պահից: Նույն դիտարկումը վերաբերում է նաև Նախագծին կից ներկայացված N 4 հավելվածով (այսուհետ՝ Հավելված) նախատեսված հողամասի ուղղակի վաճառքի ձևով օտարման գործարքի հիմնական պայմանների 10-րդ կետի 8-րդ և 12-րդ ենթակետերին:
   
	



















  Պարզաբանում
Բարձրացված հարցերն ամփոփված են Նախագծի հավելված 4-ում:

	   2. Նախագծի 9-րդ կետի 3-րդ ենթակետով նախատեսված է Ընկերության կողմից որոշակի պարտավորությունների չկատարման դեպքում պայմանագրի միակողմանի լուծման և Հողամասի՝ արտադատական կարգով բռնագանձման պայման, մինչդեռ հարկ ենք համարում նշել, որ պայմանագրի լուծման պարագայում վերանում է նաև Հողամասի վրա բռնագանձում տարածելու իրավական հիմքը: Նշվածի համատեքստում հայտնում ենք նաև, որ օտարման պայմանագրի պետական գրանցումից հետո ծագում է գնորդի սեփականության իրավունքը, իսկ սեփականության իրավունքի միակողմանի դադարման պետական գրանցման ընթացակարգ «Գույքի նկատմամբ իրավունքների պետական գրանցման մասին» օրենքի 35-րդ հոդվածով նախատեսված չէ: Նույն դիտարկումը վերաբերում է նաև Հավելվածի 11-րդ կետի 2-րդ ենթակետին:
	
Ընդունվել է 
Խմբագրվել են Նախագծի 7-րդ կետը և 9-րդ կետի 3-րդ ենթակետը:


	   3. Առաջարկում ենք Նախագծի 10-րդ կետում հանել «փոխանցման» բառը, իսկ Հավելվածի 9-րդ կետում անդրադառնալ նաև գործարքից ծագող իրավունքների պետական գրանցման ծախսերին:

	Ընդունվել է

	ՀՀ ֆինանսների նախարարություն
	
	16.09.2025թ.

	
	
	01/11-4/19741-2025

	ՀՀ Ֆինանսների նախարարության կողմից ուսումնասիրվել է ՀՀ փոխվարչապետի սույն թվականի օգոստոսի 29–ի N03.1/03.98/28373-2025 հանձնարարականով տրամադրված՝ Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը.
Նախագծով նախատեսվում է Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային  ծրագրի իրականացման նպատակով, Արմավիրի մարզի Վաղարշապատ համայնքի Էջմիածին քաղաքի վարչական սահմաններում գտնվող՝ 04-002-0306-0022 կադաստրային ծածկագրով 16.51441 հա, 04-002-0305-0043 կադաստրային ծածկագրով 7.0331 հա և 04-002-1407-0004 կադաստրային ծածկագրով 0.293 հա մակերեսներով համայնքային սեփականություն հանդիսացող հողամասերը (այսուհետ՝ Հողամասեր) ուղղակի վաճառքի ձևով «Իմեջին Երևան» սահմանափակ պատասխանատվությամբ ընկերությանն (այսուհետ՝ Ընկերություն) օտարել՝ շուկայական արժեքին մոտարկված կադաստրային արժեքով՝ 688,394,726 (վեց հարյուր ութսունութ միլիոն երեք հարյուր իննսունչորս հազար յոթ հարյուր քսանվեց) ՀՀ դրամ արժեքով, իսկ Ընկերությունը պարտավորվում է իրականացնել ներդրումներ՝ 7,002,000,000 (յոթ միլիարդ երկու միլիոն) ՀՀ դրամի չափով:
Վերոգրյալի վերաբերյալ առաջարկում ենք հետևյալը․
Նախագծի 6-րդ կետի 2-րդ ենթակետը սահմանում է․ «2)	Հողամասը Ծրագրի ժամկետի ընթացքում կարող է օգտագործվել բացառապես Ծրագրի իրականացման նպատակով.»։ Առաջարկում ենք այն խմբագրել հետևյալ ձևակերպմամբ․ «2)	Հողամասը Ծրագրի ժամկետի, ինչպես նաև Ծրագրի ժամկետին հաջորդող 15 (տասնհինգ) տարվա ընթացքում կարող է օգտագործվել բացառապես սպորտի ոլորտի զարգացմանն ուղղված Ծրագրի իրականացման նպատակով.»։
	







































































Չի ընդունվում

 Որոշմամբ  հողամասն օտարվում է նպատակային ներդրումներ իրականացնելու նպատակով, իսկ  հետագայում հողամասի ազատ տարածքներում ներդրողի կողմից նոր ենթակառուցվածքներ կառուցելը բխելու է նպատակային օգտագործման ժամանակ պահանջվող կարիքները ապահովելու հանգամանքից, ուստի վերջինիս նկատմամբ լրացուցիչ հսկողություն սահմանելը գտնում ենք ոչ նպատակահարմար:

	Նախագծի 7-րդ կետը լրացնել հետևյալ բառերով․ «․․․, իսկ Ծրագրի ժամկետին հաջորդող 15 (տասնհինգ) տարվա ընթացքում ոչ սպորտի ոլորտի զարգացմանն ուղղված գործունեության իրականացման դեպքում՝ Հայաստանի Հանրապետության քաղաքացիական օրենսգրքի 15-րդ գլխի համաձայն Հողամասը բռնագանձել արտադատական կարգով։»։

	
Չի ընդունվում
Նախագծի 7-րդ կետում փոփոխություն  իրականացնելու անհրաժեշտություն չկա, քանի որ նպատակային օտարված հողամասում իրականացված ներդրումները արդեն իսկ համարվում են ծրագրի ավարտ, իսկ հետագայում  այլ կառուցապատման աշխատանքները կատարելը կատարվելու է կամավոր սկզբունքներով:

	Նախագծի 8-րդ կետը «անմիջապես» բառից հետո լրացնել հետևյալ բառերով «առաջնային գրավի իրավունքով»։
	
Ընդունվել է

	Նախագծի 9-րդ կետի 1-ին ենթակետով նախատեսվում է․  «1) Եթե Ընկերությունը չի իրականացրել ներդրումների առնվազն 80%-ը, ապա այն պարտավորվում է 60 (վաթսուն) օրվա ընթացքում համայնքային բյուջե վճարել տվյալ հողամասի օտարման պահին գործող շուկայական արժեքի և ձեռքբերված շուկայական արժեքին մոտարկված կադաստրային արժեքի տարբերությունը, որը կազմում է 3,945,155,274 (երեք միլիարդ ինը հարյուր քառասունհինգ միլիոն հարյուր հիսունհինգ հազար երկու հարյուր յոթանասունչորս) դրամ։ Վճարումը կատարելուց հետո Ընկերությունը ձեռք է բերում Հողամասի սեփականության իրավունքը՝ առանց որևէ լրացուցիչ պարտավորության։»։ Առաջարկում ենք վերոնշյալ կետը ձևակերպել հետևյալ խմբագրությամբ․ «1) Եթե Ընկերությունը չի իրականացրել ներդրումների առնվազն 80%-ը, ապա այն պարտավորվում է 60 (վաթսուն) օրվա ընթացքում համայնքային բյուջե վճարել այդ պահին գնահատված շուկայական արժեքի և ձեռքբերված շուկայական արժեքին մոտարկված կադաստրային արժեքի տարբերությունը, որը չի կարող պակաս լինես 3,945,155,274 (երեք միլիարդ ինը հարյուր քառասունհինգ միլիոն հարյուր հիսունհինգ հազար երկու հարյուր յոթանասունչորս) դրամ։ Վճարումը կատարելուց հետո Ընկերությունը ձեռք է բերում Հողամասի սեփականության իրավունքը՝ առանց որևէ լրացուցիչ պարտավորության։»։

	 
Չի ընդունվում

[bookmark: _GoBack]Ներդրողի կողմից իրականացվող ներդրումները իրականացվելու են տարբերը փուլերով և տարբեր ժամանակահատվածում, ուստի առաջարկվող տարբերակը՝ շուկայական արժեքի այդ պահին գնահատման մասով կառաջացնի անհստակություն, ինչպես նաև լրացուցիչ ֆինանսական միջոցների և ժամանակի ծախսման  անհրաժեշտություն: Նախագծով ներկայացված տարբերակը հստակ է ամրագրում Ընկերության  պարտավորության չափը:   
 

	Առաջարկում ենք Նախագծում իրականացվելիք վերոնշյալ փոփոխությունները արտացոլել նաև Նախագծի Հավելված 4-ում։
	Ընդունվել է 

	Միաժամանակ, առաջարկում ենք նաև Նախագծում կամ դրա Հիմնավորման մեջ նշել կետ, առ այն, որ սույն ծրագիրը հանդիսանում է սպորտի ոլորտում Կառավարության կողմից իրականացվող ընդհանուր քաղաքականության մաս։
	
Ընդունվել է 

	ՀՀ Արմավիրի մարզպետարան
	16.09.2025թ.

	
	01/14/06707-2025

	Հայտնում եմ, որ Հայաստանի Հանրապետության Արմավիրի մարզպետի աշխատակազմում քննարկվել է «Վաղարշապատի մարզադաշտի և ֆուտբոլային ակադեմիայի ենթակառուցվածքների զարգացման ներդրումային ծրագրին հավանություն տալու և «Իմեջին Երևան» սահմանափակ պատասխանատվությամբ ընկերությանը հողամաս ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը, որի վերաբերյալ կարծիքը դրական է։

